
Jahkeraporta 
kommentere mánáid ja 

nuoraid árgabeaivvi 
áittardeaddjigeahčastaga 

rollas ahte leat 
šaldehuksejeaddjin gaskal 
indiviidda ja vuogádaga. 

Mii buktit konkrehta ráđiid ja 
ávžžuhusaid mat veahkehit 

oadjudit bajásšaddanbirrasiid.

https://www.ffk.no/tjenester/skole-og-opplaring/elevtjenester/
mobbeombud/

ÁITTARDEADDJIGEAHČASTAT 
– ČOAHKKÁIGEASSU JA DÁRKON

Maŋemus mánáidgárde- ja skuvlajagis áittardeaddjit leat deaivvadan ja hupman duháhiid mánáiguin, nuorai-
guin, váhnemiiguin, skuvllaid ja mánáidgárddiid bargiiguin, falástallanhárjeheddjiiguin ja olu earáiguin. 
Mii leat ollugat geat fuolastuvvat go olggobealvuohta lassána, lea váilevaš searvadahttin, psyhkalaš buoh-
cuvuođa ja givssideapmi. Romssa Ohppiid-, fidnoohppiid- ja givssidanáittardeaddjin ja Finnmárkku Givssi-
danáittardeaddjin leat minguin váldán oktavuođa 371 geardde oažžut veahki ja doarjaga váttis diliin iešguđet 
arenain.

Lassáneaddji oktavuođaváldimiid bokte oidnet áittardeaddjit ahte hástalusat dáin surggiin leat ain 
máŋggadáfogat ja stuorrát.  Dán duođaštit stuorát iskkadeamit nugo Ohppiidiskkadeapmi
(https://www.udir.no/tall-og-forskning/statistikk/elevundersokelsen/) ja Ungdata (https://www.ungdata.no/).

Áittardeaddjit oaivvildit ahte lea áigi ain čielgaseappot čalmmustahttit dáid hástalusaid álbmotdear-
vvašvuođaváttisvuohtan - ii leat doarvái jurddašit ahte leat mánáidgárddit ja skuvllat mat galget čoavdit 
dáid hástalusaid. Olgguštumi ja givssideami ferte defineret servodatváttisvuohtan.  Dát leat ELMO Romsa ja 
Finnmárkku Givssidanáittardeaddji 4 ávžžuhusa:

1.	Defineret bajásšaddanbirrasiid hástalusaid álbmotdearvvašvuođaváttisvuohtan. Dát mearkkaša ahte buot 
ovddasteaddjit ja ásahusat fertejit čielgaseappot fárrui fágaidgaskasaš áŋgiruššamii.

2.	Mánáidgárddit ja skuvllat fertejit eanet operationaliseret barggu ovddidit dorvvolaš servodagaid, eastadit 
givssideami ja olggobealvuođa, bissehit givssidanláhttema ja doarjut mánáid ja nuoraid geat dárbbašit 
veahki ja čuovvoleami. Fertejit bidjat čielga gáibádusaid dasa ahte fágabirrasat mat váikkuhit  skuvllaid ja 
mánáidgárddiid ektui nagodit leat konkrehtalaččat ja bargorelevánttat sidjiide geat deaivvadit mánáiguin 
ja nuoraiguin árgabeaivválaš bargguin. 

3.	Vánhemiid rolla ferte geahčadišgoahtit - go ruovttus leat mánát ja nuorat, de gáibida dat čuovvuma, 
áŋgiruššama ja searvama. Jus dus leat mánát skuvllas dahje mánáidgárddis, de berre leat geatnegahtton 
oassálastit váhnenčoahkkimiidda, fáddáeahkediidda ja eará oktasaš doaimmaide.

4.	Juohke ovttaskas mánná ja nuorra ferte čuovvut searvadahttima gáibádusa ja oahppat servodatgálggaid 
olles bajásšaddamis. Rávisolbmot fertejit ovttasráđiid mánáiguin ja nuoraiguin bidjat čielga standárddaid 
bajásšaddanbirrasii ja soahpat mot dáid galgá gieđahallat.

GII OAIDNÁ, 
GULLÁ JA DIEHTÁ?    

Gii fuomáša: 
• «oaidnemeahttun» geahčastagaid? 
• hui garra nordadeami sealgái go 

vuolggát olggos luohkkálanjas 
ovttas earáiguin? 

• “liikomiid” (bealgi bajás ja váibmu) 
mat eai boađe maŋŋel go leat 
bidjan čállosa sosiála mediaide? 

• jávohisvuođa dahje reaškkas go 
kantiinnas meattildan russa-
beavddi? 

• ahte leat dušše moattis geain leat 
fásta sajit molssodanlanjas, ja sii 
maid dábálaččat leat dat geat 
buktet kommentáraid ja 
«geahčastagaid» beroškeahttá das 
juogada go oahpaheaddji 
«vuoiggalaččat»?

ÁITTARDEADDJIGEAHČASTAT

5

DÁN JAGÁŠ RAPORTA

Ođđabeaivvi 1. beaivvi 2024 rádjái ledje Romssa ja Finnmárkku Ohppiid-, 
fidnoohppiid- ja givssidanáittardeaddjit oktasaš bálvalus. Maŋŋel dán 
beaivvi fálaldat juhkkojuvvui nu ahte Finnmárkkus lea givssidanáittardeaddji 
ja Romssas lea Ohppiid-, fidnoohppiid ja givssidanáittardeaddji. Finnmárkkus 
ii leat ohppiid- ja fidnoohppiidáittardeaddji. Danin leat válljen čállit eanas 
osiid dán jahkedieđáhusas ovttas.

MII OAIDNIT - MII GULLAT - MII DIEHTIT DAHJE
MII EAT OAINNE - MII EAT GULA - MII EAT DIEĐE 

«MAID MII EAT OAINNE VUOSTTAŠ GEAHČESTEAMIS»

Reflekšuvdnabargu: 
Geahča bussegova badjelis 

- maid oainnát?

• Maid oainnát vuosttaš 
geahčastagas? Maid oainnát 
 jus geahčat dárkileappot?

• Makkár sajis don čohkkát/du 
mánná čohkká?

4

GII LEA DAT GII II OAINNE, 
II GULA, II DIEĐE? 
Mii vásihit ahte mieloahppit, mánáidgárde- ja 
skuvllabargit, ja maiddái váhnemat eai beroš oaidnit, 
gullat dahje diehtit. Mii vásihit dakkár miellaguottuid 
nugo ”jus dat ii guoskka munnje, dahje mu lagaš 
olbmuide, de manin mun galggan beroštit?”. 

«Mu máná oahpa-
headdji lea luohkkálanjas 
ja čuovvu mielde das mii 

dáhpáhuvvá - skuvla čorge 
dađistaga, leat álo leamaš 

veaháš nordamat»

«Mii leat 
geahččalan

 visot»

«Dat ii guoskka 
munnje, son ii 

leat mu olmmái»

«Moai 
mávssiime 

50 000 vai munno 
nieida beasai 
mielde russa-

jovkui» 

«Oahppi ii bargga 
maidege luohkás»   

«Nu guhká go 
bállen leat ráfis»

MII DEAIVVADIT 

BARGIIGUIN GEAT DADJET:

MII DEAIVVADIT 

VÁHNEMIIGUIN GEAT DADJET: 

MII DEAIVVADIT 

MÁNÁIGUIN JA NUORAIGUIN GEAT DADJET: 

«Oahppi billista 
earáid ovddas 

luohkás»  

«Dat ii 
guoskka munnje, 

mu mánáin manná 
bures, mu 

bearrašiin manná 
bures»

«Spábba-
čiekčanhárjeheaddji 

sihkkarastá 
čiekčanáiggi ja 

vuoiggalaš 
juohkima buohkaide 

joavkkus» 

OLLUGAT OIDNET, JA OLLUGAT DIHTET!

Mii vásihit ahte mieloahppit, mánáidgárde- ja 
skuvllabargit, ja maiddái váhnemat beroštit 
oažžumis positiiva rievdadusa maŋŋel go gullet 
olggobealvuođa ja givssideami birra. Mii vásihit 
miellaguottuid nugo «Jus muhtun olbmos ii leat 
buorre dilli, de dat guoská midjiide buohkaide!» 

Áittardeaddjit oidnet ja dihtet go mii leat 
hupman ja deaivan duháhiid mánáid, nuoraid, 
váhnemiid ja sin oahpaheddjiid geat muitalit 
oidnosis ja oaidnemeahttun givssideami ja 
loavkideami birra. Sii muitalit olgguldasvuođa 
birra mii álggii juo mánáidgárddis. Sii muitalit sii 
leat geahččalan jearrat veahki skuvllas, muhto 
šattai vearrábun jus dan birra muitaluvvui. 
Mii hupmat mánáiguin ja nuoraiguin geat eai 
leat skuvllas, geat leat leamašan eret skuvllas 
ovtta jagi, ja sii leat dušše 14 jagi boarrásat. Sii 
muitalit sii leat ferten fárret eret vai ožžot ráfi. 

Mii hupmat mánáiguin ja nuoraiguin geat leat 
šaddan oktonassan ja psyhkalaččat buohccin go 
leat šaddan olggobeallái iežaset skuvlla, dahje 
iežaset gili searvevuođa. 

• Ahte mánáin, nuorain ja váhnemiin lea 
 váttisvuohta muitalit, dahje bivdit veahki, go 
vásihit sis lea váttis dilli. Sii eai duostta 
jearrat veahki go doivot šaddá vearrábun jus 
muitalit.

• Ahte olggobealvuohta ja givssideapmi 
mii dáhpáhuvvá astoáiggis čuovvu mielde 
luohkkálatnjii.

• Ahte riiddut mat dáhpáhuvvet gilis/
gávpotosiin, ja riiddut ohppiid váhnemiid 
gaskkas čuvvot mielde luohkkálatnjii.

• ahte boasttuipmárdusat gulahallamis 
giellaváttisvuođaid ja kultuvrralaš 
variašuvnnaid geažil nannejit 
olggobealvuohta ja riidduid. 

• Ahte hearkkes mánát geain leat diagnosat 
eai čuovvuluvvo doarvái bures heivehemiin 
masa sis lea vuoigatvuohta.

Mii diehtit, daningo mii gullat
ja mii oaidnit: 

ÁITTARDEDDJIID ÁVŽŽUHUSAT:

Mii oaidnit, mii gullat, 
ja mii diehtit, ja danne 

mii áigut geavahit 
áittardeaddji jiena 

diđolaččat fokuseret 
dasa mo mii buohkat 

galgat leat mielde 
nanneme searvevuođa 

min máŋggabealat 
servodagas! 

Fágaidgaskasaš 
ovttasbargu - Juohke 

suohkan ferte 
čalmmustahttit ja ráhkadit 

oppalašgova das geat 
báikkálaččat sáhttet 
veahkehit mánáid,

 nuoraid ja váhnemiid.  

Ásahit 

uksalasánjuolggadusaid 

(buot mánáide ja 

ollesolbmuide) - ásahit 

standárddaid dasa mii 

lea lobálaš ja mii ii 

leat, ásahit ja čuovvulit 

norpma servodagas ovttas 

mánáiguin, nuoraiguin, 

ovddasteddjiiguin ja 

bargiiguin.

Čalmmustahttit 
čuovvolangeatnegasvuođa 

jávkama oktavuođas, ja 
leat dihtomielalaš dasa mot 
skuvla bargá searvevuođain 
maiddái dalle go oahppi ii 

leat skuvllas.

Sihkkarastit 
mánáid ja nuoraid 
mielváikkuheami 

olles
bajásgeassima 

áigge. 

Nannet 

váhnenovttasbarggu, 

maiddái 

joatkkaoahpahusa ja 

russaáiggi bokte.

Šaddat čeahpibun 
dahkat máná buoremus 

árvvoštallama go álo 
jearrat lea go doaibma 

buoremus mánnái 
dahje nurrii, ja ovddida 
go dat searvvaheaddji 

searvama.

Plánet ja čađahit doaimmaid mat ovddidit dorvvolaš ja searvvaheaddji searvevuođaid: 

Lekedag: Organiser en leke- 
og aktivitetsdag med hoppetau, 
fotball, frisbee, og andre 
utendørsleker.

Fellesprosjekter: Start prosjekter 
som å bygge en felles lekeplass 
eller male en vegg.

Filmklubb: Arranger jevnlige 
filmvisninger for barn og unge 
med påfølgende diskusjon

Spillekvelder: Hold 
spillekvelder med brettspill, 
kortspill og videospill.

Skattejakt: Arranger 
skattejakt i nabolaget med 
ledetråder og små premier

Planteprosjekter: Involver barn i 
hagearbeid og planteprosjekter i 
nærområdet

Arrangere felles 
Halloweenparty.

Tips til 
fellesskapsfremmende 
aktiviteter som foreldre 

kan gjøre



1110

Positiivvalaš miellaguottut ohppiid ektui geain leat 
earenoamáš dárbbut lea áibbas mearrideaddjin go 
galgá olahit Searvvaheaddji searvevuođa

https://www.utdanningsnytt.no/barn-med-saerskilte-
behov-fagartikkel-inkludering/positive-holdninger-til-
elever-med-saerlige-behov-er-helt-avgjorende-for-a-fa-
til-inkluderende-felleskap/400430 

Reflekšuvdnabargu: 

Gii lea máná/oahppi joavku 
du organisašuvnnas ja du 
organisašuvnna birrasis? 

Ráhkat bajilgova mii sáhttá 
geavahuvvot árgabeaivvis.

«Jus sii livčče liikon 
mu, de sii livčče 

geahččalan oažžut 
mu dohko!»

Givssidanáittardeaddji bargá fylkkadikki 
ovddas, mii lea mearridan ahte min mánáin ja 
nuorain galgá leat olámuttos resursaolmmoš 
geainna sáhttet váldit oktavuođa jus vásihit 
ahte eai oaččo doarvái buori veahki iežaset 
mánáidgárddis dahje skuvllas. 

Givssidanáittardeaddji ii oamas makkárge áššiid, 
muhto rávve ja bagada mot mánáidgárddit 
ja skuvllat sáhttet eastadit givssideami ja 
olggobealvuođa, ja muitala maid galgá 
dahkat jus rihkku lága mánáidkonvenšuvnna, 
mánáidgárdelága ja oahpahuslága vuođul. 

Finnmárkku Givssidanáittardeaddji lea oassin 
Davvi-Norgga fierpmádagas, ja das lea fágalaš 
ovttasbargu Romssa oahppi-, fidnooahppi- ja 
givssidanáittardeddjiin ja Nordlándda oahppi-, 
fidnooahppi- ja givssidanáittardeddjiin. Dasa 
lassin leat mii buohkat oassin nationála 
áittardeaddji fierpmádagas. Fierpmádagas mii 
lonohallat vásáhusaid seammás go čađahit 
fágalaš ovddidanbargguid.

Givssidanáittardeaddji veahkeha fágalaš 
geahčastagain ja máŋggabealat mánáidgárde- 
ja skuvlavásáhusain doaibmabijuid 
reflekšuvnnaid hárrái hearkkes mánáide ja 
nuoraide. Givssidanáittardeaddji rolla lea 
doaibmat sorjjasmeahttumit ja doarjjan 
gustojeaddji lágaid ja njuolggadusaid vuođul.

Givssidanáittardeaddjin doaimman mun 
sorjjasmeahttun resursaolmmožin, ja geahččalat 
váikkuhit hukset ja máhcahit luohttámuša 
indiviidda ja vuogádatdási gaskka.  

Mun lean Gøril, mu bargu givssidanáittardeaddjin lea 
bearráigeahččat  mánáid ja nuoraid vuoigatvuođaid 
dorvvolaš ja buori mánáidgárde- ja skuvlabirrasa 
oktavuođas

GII LEA, JA MAID BARGÁ 
GIVSSIDANÁITTARDEADDJI? 

Mot givssidanáittardeaddji ipmirda 
givssideami ja olggobealvuođa? 

Givssidanáittardeaddji ii geahpit givssidandoahpaga negatiiva láhttemii eará máná/nuora vuostá 
guhkit áiggi badjel, muhto mis lea gaskavuođalaš ja systemáhtalaš lahkoneapmi givssideapmái. 
Áittardeaddjigeahčastagain mii oaidnit ahte givssideapmi ja olggobealvuohta leat čadnon sosiála 
proseassaide mat mannet boastut ja dasa ahte olbmot dárbbašit gullat ovtta searvevuhtii. Mii 
oaidnit givssideami dakkárin mii dáhpáhuvvá konteavsttas, báikkis ja oktavuođas, gos áigi, 
kultuvra ja gaskavuođat leat dehálaččat. Dát mearkkaša mii eanas muddui searvvahit ja atnit 
dehálaš rávisolbmuid ovddasvástideaddjin analyseret hástalusaid mánáid- ja nuoraidjoavkkuin. 
Dakkár ollesolbmot sáhttet leat váhnemat, bargit, astoáiggejođiheaddjit, hárjeheaddjit ja earát 
geat leat dehálaččat mánáid ja nuoraid eallimis. Mii jurddašit ahte lea sivva dasa manin mánát ja 
nuorat barget dan maid barget, ja dan ferte geahččat birrasiid oktavuođas gos sii johtet. Seammás 
leat mii áibbas čielgasat ahte givssidanláhttema galgá bissehit. Mánát ja nuorat dárbbašit viissis 
rávesolbmuid geat bagadit ja veahkehit sin daid iešguđetge hástalusaiguin maid sii vásihit juohke 
sajis eallimis. 

Oassálastit gealbo- 
ja diehto- ja 

máhttogárgedeapmái

Veahkehit
fágainstánssa

dieđuin ja máhtuin,
áddejumiin ja 
lađastallamiin

Eastadit
olgguštumi,

loavkidemiid ja
givssideami

Veahkki ja 
doarjja mánáide,

nuoraide ja 
váhnemiidda

BARGAT
EASTADEADDJIN

RABAS
VUOSTTAŠCEAHKKE-

FÁLALDAT

EAHPE-
BYROKRÁHTALAŠ

JÁVOHISVUO-
ĐAGEASKU

SORJÁKEAHTES
MÁHTTOOLBMOT

GUOVDILASTIT SIN 
GEAT VÁSIHIT 
ČUOLMMAID

Oktavuođaváldimiid statistihkka 

1. Figuvra. 
Figuvra čájeha mot oktavuođaváldimat 
mat gullet kap. 8 Lágas mánáidgárddiid 
birra ja kap. 9A (01.08.24 rájes §12) 
Oahpahuslágas leat juohkásan iešguđet 
jahkecehkiide. 

Dán figuvrras leat vuođđun 123 
registrerejuvvon oktavuođaváldima. 
“Eará arenaid” vuolde gávnnat earáid  
oktavuođaváldimiid nugo ovdamearkka  
dihte falástallanservviid / váhnemiid geat 
leat háliidan veahki buoridit mánáid/nuoraid  
dilálašvuođa astoáigebirrasis, muhto 
maiddái oktavuođaváldimiid main earát 
leat váldán oktavuođa soapmása ovddas. 
Nuoramus joavkkuin (mánáidgárddis,  
1-4. luohkás ja 5-7.luohkás) eai leat nu ollu 
oktavuođaváldimat go ovdal, seammás go 
lohku nuoraidceahkis lea badjin.  
Buohtastahtton eará fylkkaiguin, de  
oktavuođaváldima lohku joatkkaskuvlla 
dáfus lea vuollin.

3. Figuvra.
Čájeha movt juohku lea sis geat váldet oktavuođa Givssidanáittardeddjiin.

Go váldá oktavuođa Givssidanáittardeddjiin, de ožžot mánát, nuorat ja váhnemat/ovddasteaddjit bagadusa ja 
doarjaga lágaid, njuolggadusaid, mánáidgárddi ja skuvlla gáibádusaid hárrái. Go fágaásahusat/bargit váldet 
oktavuođa, de Givssidanáittardeaddji analyseregoahtá ja fállá veahki fágalaš analysaide, árvvoštallamiidda ja 
reflekšuvnnaide mat veahkehit konkretisereme doaimmaid.  Čájehuvvo ahte stuorát oassi Finnmárkku okta-
vuođaváldimiin, buohtastahtton eará fylkkaiguin, bohtet fágaásahusain.

4. Figuvra. 
Figuvra čájeha áittardeddjiid ollislaš doarjaga 2023/2024

Jagi 2023/2024 Finnmárkku givssidanáittardeaddji veahkehii 162 bođuáššis. 
Áittardeaddjit ožžo 123 oktavuođaváldima eaŋkiláššiin ja doaimmahedje 39 olgguldas bargogohččuma masa 
gulle galledeamit vuođđoskuvlla ohppiid,  bargobájit ja fáddáeahkedat mánáidgárde- ja skuvlla bargiide ja 
váhnemiidda.

Mánáidgárdi 1.-4. luohkká 5.-7. luohkká

8-10. luohkká Joatkkaskuvla Eará arenaid

Eará arenaid
17% 1.-4. luohkká

11%

5-7. luohkká
20%

8.-10. luohkká
40%

JS
6%

MG
6%

Áittardeddjiid statistihka ii sáhte buohtastahttit ovddit jagiiguin 
go dán háve mii dušše raporteret Finnmárkku dilálašvuođaid birra.

0 %1 0 %2 0 %3 0 %4 0 %5 0 %6 0 %7 0 %8 0 %9 0 %1 00 %

Fordeling ang. elever i vgo

Elever Lærlinger

Oahppi Fidnooahppi

Ovddasteaddjit

Fágáinstánssat

Earát

Mánát/nuorat

Ovddasteaddjit
45%

Fágáinstánssat
47%

Earát
8%

Mánát/nuorat
0%

2. Figuvra. 
Figuvra čájeha mot ohppiid ja 
fidnoohppiid oktavuođaváldimat 
áššiin olggobealde kap. 9A
juohkásit oahpahusjagis 2023/2024.

Gulaskuddamat/oktavuođaváldimat bođuáššiin

Eastadeapmi ja gealbolokten

76%

24%

Ákŋoluokta

Láhppi

Bearalváhki

Báhcavuotna

Várggát

Čáhcesuolu

UnjárgaDeatnuDavvesiida 
(Leaibbessiida)

Kárášjohka

Guovdageaidnu

Porsáŋgu

Muosát

Áltá

Hámmerfeasta

Mátta-Várjjat

GáŋgaviikaDavvinjárga

GIVSSIDANÁITTARDEADDJI   
    BARGOKÁRTA 

Registrerejuvvon gulaskuddan

Kursa/fáddáeahket mánáidgárddis

Kursa/fáddáeahket skuvllas

Čađahuvvon skuvlaoahppaladdan

Máhcahat jahkeraportii

Áittardeaddjirolla dehálaš oassi lea leat oidnosis iešguđetlágan arenain vai váikkuha mánáid ja nuoraid 
bajásšaddanbirrasii nu konstruktiivvalaččat go vejolaš. Danne lea Givssidanáittardeaddji galledan 
suohkaniid miehtá fylkka, sihke mánáidgárddiid ja skuvllaid. Galledeamit gos mii leat deaivan mánáid 
ja nuoraid, ja maiddái leamaš bargobájit/čoahkkimat/logaldallamat váhnemiiguin, bargiiguin, iešguđet ja 
politihkkáriiguin. 

Finnmárkku Givssidanáittardeaddji lea leamaš 50 % buohccindieđihuvvon 2023 skábmamánu rájes. Dát lea 
maiddái váikkuhan dasa ahte Givssidanáittardeaddji ii leat sáhttán mátkkoštit suohkaniin ja doallat bargobájiid 
ja váhnenčoahkkimiid 2024 giđa. Go Givssidanáittardeaddji ii leat jođus ja deaivvat singuin geat orrot 
suohkaniin, de njiedjá maiddái oktavuođaváldimiid lohku ja unnit olbmot ožžot veahki.

Bajilgovva čájeha ahte skuvlajagi 2023/2024 ledje dušše 2 suohkana min fylkkas mat man nu láhkái eai 
lean oktavuođas Givssidanáittardeddjiin. Kárta čájeha maid makkár suohkanat ja skuvllat leat addán čálalaš 
máhcahaga áittardeddjiid jahkedieđáhussii.

«Gáhččat guovtti stuolu gaskii» - oktasaš konferánsa: Pasieanta ja geavaheaddjiáittardeaddji ja Romssa ja 
Finnmárkku oahppi-, fidnooahppi- ja givssidanáittardeaddjit bovdejedje čakčat 2023 ovttasbargokonferán-
sii skuvllaid, skuvladearvvasvuođabálvalusa, PPT, BUP ja eará fágaásahusaid resursaolbmuid geat barget 
hástalusaiguin mat čatnasit skuvlaballui, givssideapmái, olggobealvuhtii ja eará dearvvašmeahttunvuhtii 
mánáid ja nuoraid gaskkas. Dát lei pilohtakonferánsa, mas lei vuosttaš čoahkkin Romssa - guovllus 
(Romsa, Gálsa ja Báhccavuotna). 

«Gahččat guovtti stuolu gaskii»

1918



2120

ÁITTARDEADDJIGEAHČASTAGA 
ÁRVVOŠTALLAMAT 

Áittardeaddjit barget beaiv-
válaččat dan ovdii ahte mánáid-
gárddit ja skuvllat galget leat 
buohkaid báiki, ja vásihit dávjá 
ahte mánát ja oahppit leat árvasat 
ja searvvaheaddjit. Mánát ja nuo-
rat árrat vásihit makkár standárd-
dat biddjojuvvojit mielolbmuid 
searvvaheapmái mánáidgárddiin 
ja luohkkálanjas. Dávjá leat 
rávisolbmojienat mat meroštallet 
rájiid das geat váldojuvvojit fárrui 
ja geat eai. Das lea sáhka etnalaš 
duogážis, sojus, sohkabealis, 
oskkus, doaibmadásis, bearaš-
duogážis, ekonomiijas ja seađus.  

Arvedávgi árrun 
- gokko manná ja gii 
definere rájiid dasa 
geaid galgá searvvahit?

Mánáidgárddit ja skuvllat eai leat árvoneutrálat, 
dás gávnnat sihke mánáidgárddiid ja skuvllaid 
árvovuođu:

Mánáidgárddi árvovuođđu: 
https://www.udir.no/laring-og-trivsel/ram-
meplan-for-barnehagen/verdigrunnlag/
 
Oahpahusa árvovuođđu: 
https://www.udir.no/lk20/overordnet-del/
opplaringens-verdigrunnlag/?lang=nob 

Áittardeaddjit 
eai leat árvoneutrálat. 

Mii čuovvut mánáidgárddi ja 
oahpahusa árvovuođu, 

ja dan geažil mii 
čájehit ahte doarjut 

girjáivuođa.  

Dorvvolaš ja buorre searvevuohta lea dorvvolaš ja 
buori mánáidgárde- ja skuvlabirrasa vuođđun. Dát 
guoská buot mánáide ja ohppiide, ja lea ereno-
amáš dehálaš ohppiide álgo-/máilmmiluohkáin. 
Dáin luohkáin leat máŋggalágan muitalusat ja 
ollugiin lea lossa noađđi lávkkas. Luohkát leat 
organiserejuvvon iešguđet ládje, muhtumiin leat 
ovtta nationalitehta oahppit, ja earáin ges leat 
máŋga iešguđet nationalitehta oahppit. Dain luo-
hkáin molsašuddet dávjá oahppit. 

Váldoulbmil ohppiide, beroškeahttá vásáhusas, 
kultuvrralaš duogážis ja gielas lea seamma, sii 
galget oahppat dárogiela. Áittardeaddjin mii leat 
vásihan ahte buoremus oaivilis oahpaheaddjit, 
váhnemat ja ovddasteaddjit oaivvildit ahte na-
tionála, čearddalaš, gielalaš, oskkolaš dahje kultu-
vrralaš gullevašvuohta automáhtalaččat mield-
disbuktá buriid searvevuođaid. Áittardeaddjin mii 
oaidnit ahte nu ii leat álohii. 

Rávvagat sihke mánáidgárdái ja skuvlii lea juohkit 
joavkkuide mánáid ja ohppiid beroštumiid mielde 
dan sadjái go joavkkuhit omd. sohkabeali, doaib-
manávccaid dahje etnisitehta vuođul.

Áittardeaddjit háliidit čielgasit vuosttaldit 
sámevaši ja loavkideami, ja danin mii 
áŋgiruššat máŋgga suorggis:

Áittardeaddjit leat máŋgga geardde addán 
cealkámušaid Fylkkadiggái, Sámediggái ja Kultur- 
ja dásseárvodepartementii ahte dárbbašuvvo 
sámegielat givssidanáittardeaddji. 

Jeavddalaš searvan Ovttasbargoforumii veahka-
válddi ja illasteami birra sámi guovlluin.

Fosen-ášši oktavuođas oaččuimet diehtit ahte 
eanet sámi mánát ja nuorat givssiduvvojedje ja 
loavkiduvvojedje danne go sin atne ovddasvás-
tideaddjin sihke elrávdnjekriisii ja olmmošvuoi-
gatvuođaid vuhtiiváldimii. Áittardeaddjit vállje-
jedje danne čállit kronihka ”Go mánát ja nuorat 
vašuhuvvojit ja ožžot ovddasvástádusa elrávnnji 
kriisii, ruoná molsumii ja olmmošvuoigatvuođaid 
sihkkarastimii!”. 

Oahppi- ja fidnooahppiáittardeaddji oassálasttii 
panelaságastallamii ođđa Sámecielaheami neaht-
tasiiddu almmuheamis, mii rahppui cuoŋománu 
24.b. Siiddu ulbmil lea rávvet mot galgá raporte-
ret ja váidit sámecielaheami. 

Beroštumit buktet oktavuođaid 
rastá gielaid ja kultuvrraid

Lea alla rádji bivdit veahki sámevaši geažil

Reflekšuvdnagažaldat:
Mot lea min mánáidgárdi/
skuvla ásahuvvon sihkka-

rastit geavada mii 
sihkkarastá searvevuođa

 ja searvvaheami 
buohkaide?

Dutkama ja media bokte mii oažžut dieđuid Sámevaši birra. Nu go earáge veahkkeásahusat, 
de vásihit áittardeaddjit ahte sámit geat vásihit cielaheami ja loavkideami eai váldde minguin 
oktavuođa. Áittardeaddjit besset gullat sámevaši ja loavkidemiid birra ságastallamiid bokte mat 
álget eará hástalusa birra, ja ságastaladettiin sáhttá boahtit ovdan ahte mánná/nuorra/bearaš maid 
givssiduvvo iežas identitehta geažil. Sámevašši ja loavkideapmi lea servodatváttisvuohta, man 
duođaštit máŋgii mediaáššit ja vaššiságat sosiála mediain.

RESURSSAT HEHTTET SÁMECIELAHEAMI
www.samehets.no

Reflekšuvdnagažaldat: 

Makkár doaibmaplána, 
ja makkár geavat, hehttet 
cielaheami ja loavkideami, 

lea gustovaš mánáide 
ja nuoraide du lagamus 

báikkálaš birrasis?

Buot mánáidgárddit ja skuvllat 
dárbbašit analysalanjaid. 

Omnimodealla 

Áittardeaddjit vásihit ahte sihke mánáidgárddiid 
ja skuvllaid jođiheaddjit ja eará bargit háliidit 
eanet ja vuđolaš máhtu givssideami ja olggo-
bealvuođa eastadeami ja gieđahallama birra go 
dát lea dáhpáhuvvan, ja váldet oktavuođa áittar-
deddjiin analysalanjaid hárrái. Go áittardeaddjit 
smihttet ovttas eará fágaolbmuiguin, de mii 
gohčodit dán lávken analysalatnjii. 

Áittardeaddjit vásihit ahte sihke mánáidgárd-
dit ja skuvllat áicet ja čađahit iskkademiid jus 
várohit olggobealvuođa ja givssideami, muhto  
analysat gávdnosiin, das mii lea oidnon ja isko-
juvvon, váilot. Bargiin leat ollu dieđut, muhto 
eai geavat dáid dieđuid vuogádatlaččat, vai dát 
sáhtáše buktit aktiivvalaš doaibmabijuid. Áittar-
deddjiide lea analysalanja mihttomearri ahte dat 
galgá mielddisbuktit konkrehta ja positiivvalaš 
doaimmaid árgabeaivvis. 

Analysalatnja lea dat áigi maid várret 
reflekšuvdnii ja analysii mii lea čadnon dihto 
áššečulbmii ovttas earáiguin. Bargovuorus 
analyserejuvvo mánáidgárde- ja skuvlabiras. 

Mihttomearrin lea váikkuhit reflekšuvdnii mii 
dagaha positiiva rievdadusaid ja doaimmaid. 
Analysa dahkko juoga vuođul mii lea áicojuvvon, 
ja analysa ulbmilin lea ráhkadit doaimmaid mat 
vuogádahttojuvvojit.

Mihttomearri reflekšuvdnavuoruin analysalan-
jas lea ovttas gávdnat buriid čovdosiid mat leat 
buoremussan mánáide ja nuoraide. Veahkke-
gažaldagaiguin bargit fuomášit makkár resurssat 
ja makkár gelbbolašvuohta organisašuvnnas 
juo lea, seammás go identifiserejit mii váilu vai 
sáhttet čoavdit dihto áššečuolmma. 

Mii ávžžuhit bargiid jearrat buriid gažaldagaid, 
analyseret ja vuogádahttit vástádusaid. Dalle 
analysalanjas ovdanbukton áššečuolmmat oid-
nojit ollislaš perspektiivvas, omniperspektiivvas, 
ja dalle lea stuorát vejolašvuođat deaivat doaib-
mabijuiguin. Omnitráhppá, searvevuođakvalite-
ahtat ja FFSS-modealla lea ávkkálaš reaidu dán 
proseassas.

Romssa ohppiid- ja fidnooahppiáittardeaddji, Romssa Givssidanáittardeaddji ja Finnmárkku Givssidanáittar-
deaddji leat ovttas Nordlándda Givssidanáittardeddjiin ja Romssa suohkaniin maŋemus jagiid bargan aktiiv-
valaččat ovddidit omnimodealla. (https://omnimodellen.no ). Mii dahkat dán oassin áittardeaddjibarggu go 
mii iežamet doaimmas  beaivválaččat deaivvadit hástalusaiguin mat gusket olggobealvuhtii. Mánáidgárddiid 
ja skuvllaid bargit, váhnemat, iešguđet friddjaáiggearenaid eaktodáhtolaččat, iešguđet aktevrrat dearvvaš-
vuođasuorggis, politiijas, mánáidsuodjalusas ja vel eanet ja erenoamážit politihkkárat dárbbašit doarjaga ja 
eanet dihtomielalašvuođa das mii dárbbašuvvo go galgá ráhkadit buriid, oadjebas ja searvvaheaddji 
bajásšaddanbirrasiid. 

Omnimodealla lea bagadus man 
ulbmilin lea ovddidit oadjebas ja 

buriid bajásšaddanbirrasiid mánáide 
ja nuoraide. Modealla addá ipmárdusa 
ja geavatlaš reaidduid rávisolbmuide 
iešguđetlágan rollain, vai sii beaktilit 
sáhttet váikkuhit mánáid loaktimii 

ja oadjebasvuhtii. Dat gokčá njeallje 
váldosuorggi: kultuvrra váikkuhu-

said áddejumi, njuolggadusaid mat 
sihkkarastet mánáid vuoigatvuođaid, 
oktasaš oadjebasvuođa strategiijaid 
ja rávesolbmuid rolla. Omnimode-
alla doarju vuogádatlaš, oktilaš ja 

ulbmillaš barggu hehttet givssideami, 
loavkašuhttimiid ja olggobealvuođa 

skuvla- ja astoáiggebirrasiin. 

(https://omnimodellen.no )

Omnimodealla fokusere searvevuođa, ja čájeha čielga-
sit movt Romssa Oahppi- ja fidnooahppiáittardeaddji, 
Romssa givssidanáittardeaddji ja Finnmárkku givssi-
danáittardeaddji ipmirdit makkár hástalusat mánáin ja 
nuorain min guovtti fylkkas leat.

Áittardeddjiid oktavuođaváldimiid guorahallan čájeha 
ahte go muhtun mánát/nuorat vásihit hástalusaid nugo 
givssideami, olggobealvuođa, skuvlajávkama, dohkket-
meahttun bieđđama ja ustitmeahttunvuođa, de lea 
dávjá dovdomearkan mánná-/nuoraidjoavkkus geain 
lea heajos gullevašvuođa-dovdu. Joavku mii oažžu 
heajos bohtosiid searvevuođa kvalitehtain mat gávd-
nojit Omnimodeallas. Go dát lea vuolggasadjin, de leat 
áittardeaddjit čielgasat masa iešguđet bealit galget 
bidjat návccaid. Deháleamos eastadeapmi givssideami, 
olggobealvuođa ja psyhkalaš buohcuvuođa vuostá da-
hkkojuvvo go ovddida searvvaheaddji ja doarjunbirra-
siid gos buohkat vásihit gullevašvuođa, oadjebasvuođa 
ja muđui searvevuođa kvalitehtaid mat leat čilgejuvvon 
Omnimodeallas.

Omni mearkkaša 
buotfátmmasteaddji, 

mii guoská buohkaide.

Dát lea sárggastus muhtin momeanttain analysalanjas:

GULDALIT VUHTIIVÁLDIT

ANALYSALATNJA

Dilli - maid mii 
diehtit?

Guđiid lágaid ja 
njuolggadusaid fertet 

doahttalit?

Gii galgá jođihit barggu 
ja atnit ovddasvástádusa 

buđaldanplánas? 

Leatgo mii sihkkarastán 
buori giella- ja 

kulturáddejumi?

Eará maid galgat 
muitit

Mo galgat sihkkarastit buori 
vuorroságastallama ohppi-
iguin, váhnemiiguin ja eará 

áššeoasálaččaiguin?

Leago mis gealbu 
gieđahallat dáid 

čuolmmaid?

Darbbašitgo doarjaga/
bagadusa - geas dasto?

Gii galgá váldojuvvot 
mielde bargui?

Maid mii eat 
dieđe?

Mo mii áddet 
čuolmma?

Dárbbašitgo lasi
 gávnnahit? Mo?

DAHKAT

Ruoná searvevuođain olmmoš vásiha 
oadjebasvuođa ja diehttevašvuođa. Dáppe leat 
rámmat mat ráhkadit gullevašvuođa, ja dáppe 

olbmo mielas lea buorre leahkit. Dáin 
searvevuođain olmmoš vásiha meinnega ja 

máhttima, ja dáppe lea sadji máŋggabealatvuhtii 
ja iešguđetláganvuhtii. Dát searvevuođat ovddidit 

dearvvašvuođa, oahppama ja loaktima, ja 
doibmet vuostemirkkon givssideapmái, 

loavkidemiide ja olgguštupmái. 

GUĐE SEARVEVUOĐAS 

LEAT DON MIELDE?

RUONÁ SEARVEVUOĐAT RUKSES SEARVEVUOĐAT 

Vuostegeaži ruoná searvevuođaide gávdnat ruoná 
searvevuođain. Dát leat searvevuođat mat ráhkadit 

olgguštumi ságaiguin «min ja sin» birra «min ja 
earáid» birra. Dáid searvevuođaid báidná 

dorvvohisvuohta ja dat mii gohčoduvvo «sosiála 
olgguštanballun», nappo ballu leahkimis son gii 

ii beasa leat mielde joavkkus. Dát olgguštanballu 
sáhttá bođđet joavkku lahtuid dahkat juoidá maid 

sii rievtti mielde eai áiggošii dahkat, muhto maid sii 
dahket vai doalahit sajiset searvevuođas. Dáin 
joavkkuin šaddá iešuhtege lahttui deaŧalažžan 
nannet iežas normalávuođa cuoigumiin nuppiid 

ártegin. Dát searvevuođat leat mielde dagaheamen 
givssideami, loavkidemiid ja olgguštumi.

Vi vil skape gode og trygge idrettsmiljøer for unge

Det summer engasjert blant de oppmøtte 
på TUIL arena tirsdag 30. april. Da ble 
idrettstroms samlet for lanseringen av 
Omnimodellen for idretten.

MÁNÁIDGÁRDI - VUOĐĐOSKUVLA - JOATKKAOAHPAHUS

MÁNÁIDGÁRDI

NUORAIDSKUVLA

MÁNÁIDSKUVLA

JOATKKAOAHPAHUS

MÁNÁIDGÁRDDIT

Leago mánáidgárddis givssideapmi?
Gávdnojit unnán aiddolaš vástádusat man 
viiddis givssidanváttisvuohta lea mánáid-
gárddis. Áittardeaddjit deaivvadit nuoraiguin 
vuođđoskuvllas ja joatkkaskuvllas geat sáhttet 
govvidit givssidanhistorihka mii álggii mánáid-
gárddis. Áššečuolbma lea danin áigeguovdil. 
Ollugat árrat juo vásihit olggobealvuođa álgima. 
Máŋga dutkis, earret eará Ingrid Lund:as Agdera 
universitehtas, leat dutkamat mat čájehit ahte 
6-12% mánáin mánáidgárddis dieđihit ahte sii 
vásihit iešguđetlágán givssideami. Lea dehálaš 
deattuhit ahte Lund dutkamuša vuođđun lea dát 
givssidandefinišuvdna: 
“Mánáid givssideapmi leat dagut rávisolbmuin 
ja/dahje mánáin mat hehttejit sin vásihit gulle-
vašvuođa, leat mávssolaš oasálažžan searve-
vuođas ja vejolašvuođa mielváikkuhit.” 

Áittardeddjiid ráva lea vuosttažettiin ahte 
mánáidgárdebargit ovttas váhnemiiguin barget 
aktiivvalaččat:

• ovddidit buriid ja oadjebas mánáidgárde-
birrasiid buot mánáide

• hukset rabasvuođa ja luohttámuša kultuvrra 
gaskal váhnemiid ja mánáidgárdebargiid.

• sihkkarastit ja doalahit buori diehtojuohkima 
njuolggadusaid ja rutiinnaid birra.

• váldit vuorjašumiid duođalaččat 
• analyseret vuorjašumiid ja áicamiid ja čađahit 

buriid doaibmabijuid

Mii lea friddjastoahkan, ja 
leago dat buorre buohkaide?

Man friddja galgá friddja 
stoahkan leat?

Mii rávisolbmorolla lea 
friddjastoahkamis? 

Mot du mielas galggašii leat 
rávisolbmo rolla mánáid 

stoahkamis?

Leat leamaš unnán oktavuođaváldimat givssideami ja dorvvoheames mánáidgárdebirrasa 
birra. Dattetge  áittardeaddjit deattuhit nannosit barggu ovddidit oadjebas ja buori mánáid-
gárdebirrasa temáeahkediid bokte váhnemiidda, bargobájiid bargiide ja barggu bokte girjjiin 
Omnimodealla mánáidgárddis (gč. vuolábealde).

Oadjebas ja buorre mánáidgárdebiras - Omnimodealla geavadis

Romssa oahppi-, fidnooahppi- ja givssidanáittardeaddjit, Norlándda Givssidanáittardeaddji,
Finnmárkku Givssidanáittardeaddji ja Romssa suohkana Omnibagadalli, leat 2023/2024 ovttasbargan 
girjjiin ”Trygt og godt barnehagemiljø - Omnimodellen i praksis” man Fagbokforlaget lea almmuhan. 

Ođđajagimánu 1.b.2021 mearriduvvui ahte mánáin lea vuoigatvuohta oažžut oadjebas ja buori 
oahppanbirrasa mánáidgárddis ja ahte bargiid geatnegasvuohta čuovvut, seaguhit áššái ja álggahit 
doaibmabijuid, aktivitehtageatnegasvuohta, bođii fápmui mánáidgárdelága 8. kapihttala bokte.
Dát láhkarievdadus lea ožžon ollu mánáidgárddiid bargat vuogádatlaččat ja bures ođđa kapihttala 
doibmiibidjamiin, seammás go ollugat leat ohcalan buriid reaidduid ovddidan dihte buori oahppan-
birrasa. Dán girjjis čájehit mii mot Omnimodealla sáhttá geavahit reaidun go bargá oadjebas ja 
buori mánáidgárdebirrasiin.

Loga eambbo girjji birra lágádusa siidduin:  
https://www.fagbokforlaget.no/Trygt-og-godt-barnehagemilj%C3%B8/I9788245049312

VUOĐĐOSKUVLLAT VGS
Oahpaheaddjevátni dagaha dorvvuhis ohppiid
Ii leat čiegusvuohta ahte skuvllain leat stuorra 
hástalusat go galgá oččodit oahpaheddjiid. 
Áittardeaddjit deaivvadit rektoriiguin ja bar-
giiguin geat heađásmuvvet go váilot bissovaš 
virgáibiddjon oahpaheaddjit, muhto dađistaga 
váilot maiddái sadjásaččat. Vel oahpaheddjiid 
fágaoahpu haga lea váttis gávdnat. Go oahpa-
headdjit váilot ja oahpaheaddjijoavkkus šaddá 
eahpediehttevašvuohta, de dat čuohcá ohppiid 
skuvlabirrasii. Go eai leat bargit geat fuolahit 
joatkevašvuođa luohkkálanjas, de váldet oahppit 
dan badjelasaset. Oahppit stivregohtet luohkká-
lanjain. Go nu dáhpáhuvvá, de leat ollu oahppit 
geat dovdet dorvvuhisvuođa luohkkálanjas, ja 
áittardeaddjit oidnet ahte šaddet dorvvuhis 
searvevuođat. 

Vuođđoskuvlla oktavuođaváldimat leat dávjá olggobealvuođa, givssideami, skuvlajávkama 
ja váilevaš heiveheami birra. Áittardeddjiin leat leamaš fáddáeahkedat váhnemiidda ja 
bargobájit bargiide, ja sii leat maiddái deaivvadan ohppiiguin luohkkálanjain. 

Makkár 
mearkkašupmi 

oahpaheddjiid dávjá 
molsumis lea min 

skuvlabirrasii?

JOATKKA-
OAHPAHUS 

Oahppit ja fidnooahppit váldet oktavuođa dávjá 
oktovuođa, olggobealvuođa, loavkideami ja 
givssideami.

Givssidanáittardeaddji lea bagadan ohppiid ja 
bargiid oahppanbirrasa ja kapihttala 9a ektui 
(kap.12 1.8.24 rájes). 

Mo mii sáhttit ráhkadit 
skuvlakultuvrra vuosttaš 

beaivvi rájes joatkkaskuvllas 
ahte luohkká lea min 
searvevuohta, MII, mii 

searvvaha buohkaid luohkás? 

Mot don reageret go muhtin 
muitala ahte juoga ii leat 

riekta?

Ohppiid oktavuođaváldimat mat gullet oahpahuslága eará osiide, 
ja fidnoohppiid, geain leat eará láhkamearrádusat, eai gula 
Givssidanáittardeaddji mandáhttii.  

FINNMÁRKKU ÁITTARDEADDJIBÁLVALUS 
JA GEAIDNU VIIDÁSET 

Geaidnu viidáset?
Áittardeaddjibálvalusa 7 jagi vásáhusain 
Romssas ja 5 jagi vásáhusain Finnmárkkus, de 
árvvoštallá Finnmárkku Givssidanáittardeaddji 
ahte Finnmárkku fylka dárbbaša áittardeaddji-
bálvalusa mii sihke rávve ja bagada ovttaska-
solbmo seammás go bargojuvvo aktiivvalaččat 
eastademiin vuogádatdásis. Dárbu sorjjas-
meahttun bálvalussii mas leat resursaolbmot 
min mánáide ja nuoraide orru lassáneame
fylkkas (geahča statistihkkasiidduid). Áittar-
deaddji lea guhkit áiggi vásihan ahte leat 
šaddan kapasitehtahástalusat dan barggu ektui 
maid mun leat biddjon čoavdit. Givssidanáit-
tardeaddji vuoruha ovttaskas olbmuid okta-
vuođaváldimiid čuovvoleami, ja unnida bálva-
lusa olggos guvlui doaimmain mas lea sáhka 
eastadeami ja veahki addit fágaásahusaide 
máhtuin ja analysaiguin. 

Ođđajagimánu 1.b.2024 rájes juhkkojuvvui Romssa ja Finnmárkku áittardeaddjibálvalus, ja 
Finnmárkku givssidanáittardeaddji bázii dasto okto. Finnmárku lea dál áidna fylka Norggas 
gos váilu oahppi- ja fidnooahppiáittardeaddji.

Dál ii leat formálalaš ovttasbargu gaskal Romssa ja Finnmárkku, ja dál lea Finnmárkku áittar-
deaddjibálvalusas okta bargi, Finnmárkku givssidanáittardeaddji. Okta bargi dahká bálvalusa raššin 
jávkamiid oktavuođas ja áigodagain go leat ollu oktavuođaváldimat. 

1.
 R

áv
a

2.
 R

áv
aGivssidanáittardeaddji bivdá fylkkadikki 

politihkkáriid bures oahpásmuvvat 
áittardeaddjibálvalusain ja rollii mii givs-
sidanáittardeaddjis lea leahkit sorjjas-
meahttun resursaolmmožin mánáide ja 
nuoraide.

Givssidanáittardeaddji bivdá Fylkkadikki 
politihkkáriid árvvoštallat áittardeaddji-
bálvalusa nu mot dat odne doaibmá, ja mii 
lea sávahahtti boahtteáiggis kvalitehta ja 
kapasitehta ektui. Geahča maiddái 
4. rávvaga evttohusa.

Mánáid- ja nuoraidbirrasiid hástalusat 
leat álbmotdearvvašvuođa hástalusat
Nugo namuhuvvon dán raportta álggahusas, de 
áittardeaddjit rávvejit eanet geahččat mánáid- 
ja nuoraidbirrasiid hástalusaid leame álbmot-
dearvvašvuođa hástalussan. 3.

4.
 R

áv
a

5.
 R

áv
a

Áittardeaddjit bivdet fylkkadikki 
politihkkáriid bidjat johtui dakkár 

doaimmaid main lea mihttun 
buorebut láhčit suohkaniid álbmot-
dearvvašvuođabarggu mánáide ja 

nuoraide.

Finnmárkku Givssidanáittardeaddji 
mátkebušeahtta lea garrasit vuoli-

duvvon, nu ahte politihkkárat 
fertejit árvvoštallat makkár 

barggu sii háliidit ahte áittar-
deaddji galgá bargat boahtte-
áiggis. Jus eai leat resurssat 
vuolgit mátkkoštit, de ii olat 
áittardeaddji ge sin lusa geat 
dárbbašit doarjaga ja veahki. 

Áittardeaddjit bivdet fylkkadikki 
politihkkáriid gulahallagoahtit 
Sámedikkiin ja Romssa fylkka-
suohkaniin sámegielat givssi-

danáittardeaddji ásaheami birra.

Áittardeaddjit bivdet fylkka-
gieldda politihkkáriid čájehit 

čielga jiena árvvoštallamiin mat 
dál dahkkojit nationálalaččat, vai 
mii ovttas sihkkarastit mánáid ja 
nuoraid vuoigatvuođaid iežamet 

riikkaoasis.6.
 R

áv
a

Givssidanáittardeaddji lea vásihan ahte bálvalus 
lea vahágahtton fylkkadikki mearrádusain, 
máŋgga siva geažil:
• Bálvalus lea šaddan rašibut, sihke bálvalusa 
 ektui mii fállojuvvo ja áittardeaddjái fágalaš ja 
kollegiála doarjaga dáfus.

• Bálvalus lea šaddan rašši dan hárrái, 
mii guoská dan oažžumii ja leahkimii. 

• Mátkkošteami ekonomalaš rájit leat biddjon 
nu ahte áittardeaddjis ii leat vejolaš fállat 
seammaárvosaš fálaldaga olles fylkkas. 

• Leat okto dakkár barggus ii leat dohkálaš 
ehtalaččat, fágalaččat iige dearvvašvuođa 
dáfus. Givssidanáittardeaddji deaivvada rašes 
olbmuiguin, sihke mánáiguin, ohppiiguin, 
váhnemiiguin ja bargiiguin, ja galgá fuolahit 
ahte buohkaid duste árvvusatnimiin ja luohtte-
vaš vugiin.

Oassálastin sihkkarastá kultur-
ipmárdusa ja báikkálaš čanastaga
Áittardeaddjibálvalus ollu mátkkošta miehtá fylkka 
oassálastit doppe gos mánát, nuorat, váhnemat ja 
bargit leat. Oassálastin miehtá fylkkas sihkkarastá 
buoret kultuvrralaš ipmárdusa ja báikkálaš čanas-
tagaid barggus. Áittardeaddji lea ožžon saji eanas 
suohkaniid skuvllaide ja mánáidgárddiide fylkkas 
(geahča statistihka dán jahkeraporttas, muhto 
maiddái min ovddeš jahkeraporttain: 
https://www.ffk.no/tjenester/skole-og-opplaring/
elevtjenester/mobbeombud/).

Sámegielat áittardeaddji (Finnmárku)
Áittardeaddjit oidnet ahte sihke báikkálaččat, 
regionálalaččat ja riikkadásis livččii nannen bálva-
lusa jus lea áittardeaddji geas lea davvisámegiel 
gelbbolašvuohta ja livččii leamaš deaŧalaš resursa 
sámegielat mánáide, nuoraide ja sin ovddasteddji-
ide. Áittardeaddjit leat addán cealkámuša dán 
birra sihke fylkkagildii jahkedieđáhusaid bokte, 
sámediggái ovttasbargočoahkkimis ja Kultur- ja 
dásseárvodepartementii cealkámuščoahkkimis.

Maid háliidit sámegielat 
áittardeaddjis?
• Áittardeaddji mas leat persovnnalaš iešvuođat 

heivvolažžan fuolahit máná buoremusa ja 
doaibmat rollas leat šaldehuksejeaddjin ovttas-
kas olbmo ja vuogádaga deaivvadeamis. 
Geahča min árvodokumeantta: 
verdidokument-for-elev_larling_mobbeombude-
ne-i-troms-og-finnmark.pdf (ffk.no)

• Áittardeaddji geas lea njálmmálaš ja čálalaš 
davvisámegiel gelbbolašvuohta.

• Áittardeaddji geas lea hárjáneapmi mánáid
gárddi dahje skuvlla ja alit oahpu barggus 
(unnimusat mastergráda, muhto guhkes ja 
máŋggabealat hárjáneapmi sáhttá maid buhta-
dit mastergáibádusa). 

• Áittardeaddji geas lea buorre báikkálaš, 
regionála ja davvisámi kulturipmárdus.

• Áittardeaddji gii sáhttá deavdit oahppi- ja 
fidnooahppirolla, ja gii seammás sáhttá 
váikkuhit mánáidgárddiid ja skuvllaid oahppan-
birasáššiide gos lea dáhttu oažžut áittardeaddji 
geas lea davvisámegiel giellagelbbolašvuohta.

• Áittardeaddji gii maiddái sáhttá váikkuhit 
nationála dásis, erenoamážit vuogádatdásis.

• Áittardeaddji mii lea seamma sajis ja bargá 
lávga ovttas Finnmárkku Givssidanáittardeddjiin.

Nationála áittardeaddjiortnet ja 
perspektiivvat mis davvin
Áittardeaddjin, mis lea čielga jietna go lea sáhka 
áittardeaddjirolla nationála rolla ovddideamis. 
Davvi-Norgga čalmmiiguin mii fertet čielgasit 
muitit ahte min viiddis riikka dárbbut mánáide 
ja nuoraide leat iešguđet láhkai meroštallo-
juvvon iešguđet kultuvrraid girjáivuođa mielde 
riikka iešguđet guovlluin. Mii beroštit eare-
noamážit das ahte dárbbašuvvo báikkálaš ja 
regionála kulturipmárdus ja áittardeaddjiortnet 
mii galgá nu lahka mánáid ja nuoraid go sáhttá 
doppe gos sii orrot. Ii leat vuos mearriduvvon 
mot nationála áittardeaddjiortnet šaddá, muhto 
mearrádus dán birra vurdojuvvo 2025 giđa.

• dieđe geas sáhtát jearrat?

• duostta hupmat soapmásiin 
gean dovddat?

• leat ožžon veahki vaikko leat vaikko 
lea viggan muitalit muhtun rávisolbmuide?

Riŋge munnje: 482 96 234

Geavat qr-koda mainna gávnnat givssi-
danáittardeaddji oktavuođaváldima skovi

Mis lea jávohisvuođa-
geatnegasvuohta, ja mii 

veahkehit gávdnat buriid ja 
siivos olbmuid geat sáhttet du 

veahkehit ovddasguvlui.

LEAT GO DON MÁNNÁ DAHJE NUORRA 
Finnmárkkus, ja leat go don gii it:

Dalle galggat diehtit 
ahte Givssidanáittar-
deaddji veahkeha du:

Mánáid ja nuoraid 
beales mii leat gievrrat 

ja luohttevaččat, siivot ja 
givvasat. Mii leat din 

luhtte, eatge mii 
vuollán!


